
                Бейресми аударма
Қазақстан Республикасының
Премьер-Министрі

А.Ұ. МАМИНГЕ
Құрметті Асқар Ұзақбайұлы!
«Қызылорда - Жезқазған - Есіл - Петропавл - Ресей Федерациясының шекарасы» республикалық маңызы бар автомобиль жолының ұзындығы  1352 км, 5 облыстың аумағы арқылы өтеді, оның ішінде: «Қызылорда-Жезқазған» учаскесі - 412 км, «Жезқазған - Есіл - Петропавл - РФ шеқарасы» учаскесі - 940 км. Учаскелер бойынша қозғалыс қарқындылығы - тәулігіне 2000 - нан 6000  автокөлікке дейін.

Жол 70-ші жылдары бір оське 6 тоннаға дейінгі жүктемемен есептеліп салынған, жолдың көп бөлігінде асфальт жабыны жоқ, бүгінге дейін күрделі жөндеу жұмыстары жүргізілмеген. Көктемгі және күзгі кезеңдерде осы учаскелерде жол қозғалысы қиындай түседі. Қатты жабыны бар жерлерде шұңқырлар, ұзынынан созылған төмпешіктердің пайда болуы, құбырлар мен жер төсенішінің айтарлықтай деформациялануы орын алған, тұрғызылған құрылыстар реконструкциялау мен кеңейтуді талап етеді.
Орташа жөндеу жұмыстары нәтиже бермей отыр, өйткені көлік қозғалысының қарқындылығы ұлғайып, осьтік жүктеме, сондай-ақ көлік құралдарының саны арта түскен.
2016-2018  жылдары  «Қызылорда-Жезқазған»  учаскесінде  Қарағанды ​​және   Қызылорда  облыстарында  763 жол-көлік оқиғасы  тіркеліп,  онда  387 адам қаза болған, 1243 адам жарақат алған.
Жолдың көліктік-пайдалану жағдайының қанағаттанғысыз күйде болуының әлеуметтік-экономикалық әсері бар: ауыл тұрғындары қалалар мен аудан орталықтарының алыстығын сезінеді. Бұл ретте, жол анағұрлым жылдам қирауда, кейбір учаскелерде жол жабынының нашарлауына қарай жол жүру де қауіпсіз болып отыр.
Қарағанды ​​облысының Жезқазған, Сәтбаев қалаларының және Ұлытау ауданының әлеуметтік-экономикалық даму проблемаларын шешу мақсатында Қазақстан Республикасы Үкіметінің 2011 жылғы 3 қарашадағы №1283 қаулысымен  «Қарағанды ​​облысының  Жезқазған, Сәтбаев қалаларын және  Ұлытау  ауданын  әлеуметтік-экономикалық  дамытудың  2012-2020 жылдарға арналған кешенді жоспары»  бекітілді, ол «Қызылорда-Жезқазған-Петропавл» автожолын қайта жөндеуді көздейді.
Жыл сайын тарихи және қасиетті жерлерге туристік сапармен және қажылық мақсатында Ұлытауға 30 мыңнан астам адам келеді. Ұлытау ауданы - қазақ халқының тарихи орталығы, көшпелі мәдениет және дала өркениетінің кіндігі саналады. Елбасы «Болашаққа бағдар: қоғамдық сананы жаңғырту» мақаласында Ұлытау өңіріндегі ескерткіштер кешені айналасында ішкі туризмді дамыту қажеттілігін атап өтті. 

Ұлытаудың тарихи, қажылық, сондай-ақ экологиялық туризм бағыттарын дамыту үшін әлеуеті бар. Негізгі ресурстар - Ұлытау таулары, тарихи және мәдени ескерткіштер. Мәселен, әкімдіктің ақпараты бойынша, облыста әртүрлі кезеңдердегі 636 ескерткіш бар, оның 282-і Ұлытау қорық-мұражайы қорының тарихи-мәдени картасына енгізілген: «Жошы-Хан», «Алаш-Хан», «Домбауыл» кесенелері, «Теректі әулие» кешені, «Басқамыр» ежелгі қонысы, Әулие тауы және көптеген басқа нысандар.
Ауданда Республикалық маңызы бар «Ұлытау» мұражай-қорығы және Жезді кентінде тау және мыс балқыту тарихының республикадағы жалғыз мұражайы бар.
Туризмді дамыту үшін маңызды шарт көліктік инфрақұрылым болып табылады. Аймақта туризмді дамытудың барлық перспективалары бар, себебі көптеген қызықты жерлер, табиғи және мәдени ескерткіштер жеткілікті.
Сонымен қатар, Арқалық өңірі Қазақстанның жұмыссыздық деңгейі жоғары, дамуы тежелген өңірлердің тізбесіне кіретінін атап өткен жөн. Автомобиль жолының проблемасын шешу өңірдің экономикалық және әлеуметтік жаңғыруына әсерін тигізетін кен орындарын игеру үшін  инвестициялық тартымдылықты арттыра түспек.
«Қызылорда - Жезқазған - Есіл - Петропавл - РФ шеқарасы» автомобиль жолы Қазақстанның оңтүстік аймақтары мен Орталық Азия елдерін солтүстіктегі өңірлермен, одан әрі Ресей Федерациясымен жалғайды. Жобаны жүзеге асыру көліктік инфрақұрылымды дамытудың өңірдің аралас салалары мен әлеуметтік секторына жоғары дәрежеде әсерін тигізеді, сондай-ақ көліктік жүйенің дамыған инфрақұрылымын құрудың негізгі міндетін шешуге көмектеседі. Транзиттік дәліздерді жаңғырту Кеден одағының дамуымен қатар, мемлекетаралық сауда қатынастарын кеңейтуге және тереңдетуге орасан зор мүмкіндік ашады.
Құрметті Асқар Ұзақбайұлы, осы мәселенің әлеуметтік-экономикалық жоғары маңыздылығын ескере отырып, «Қызылорда - Жезқазған - Есіл - Петропавл - Ресей Федерациясының шекарасы» автожолын қалпы келтіру үшін қажетті қаражат бөлу мүмкіндігін қарастыруыңызды сұраймыз.
«Қазақстан Республикасының Парламенті және оның депутаттарының мәртебесі туралы» Қазақстан Республикасы Конституциялық Заңының 27-бабына сәйкес депутаттық сауалды қарау нәтижесі туралы заңмен белгіленген мерзімде жазбаша жауап беруіңізді өтінеміз.

